
231. Guta Lag. Kap. 28—32.





en hann skipta will, þa taki upp hafu-lut sen af oyrum at
rekning, en faþir hafi bol sett o-skipt, ok gieti syni þaim
lands-laigur af ok hafuþ-lut senn, ok raþi sielfr firi sir fara hwert
hann will.  Þa en þair hafa bol flairin, þa fari sun a neqwat
þaira, ok at rekning, en han will, so frammarla sun faþir skynis
ai oraþa maþr. Þa en Ogutniskr maþr hafr syni ogipta eþa
gipta, þa fain aldri skipt af feþr sinum, utan faþir skynis
oraþa maþr.


29 Kap. Af gieldum.

Hwer sum gield gierir oraþlika, þa firi-gieri sinum lut ok
ai naira; en engin gieldi gield eptir hann dauþan, frammar eu
hans kustr windr at.


30 Kap. Af weþium.

Hafr þu weþ takit af manni firi sannt gieldeti, þa stemni
hanum til kirkiur eþa til þings, ok loysi atr at laga frestun;
eþa wirþin soknamenn eþa þings-menn.


31 Kap. Af þingum.

Þitta ir ok sempt sik, et þing all skal byria halda firi
miþian dag. Raþmenn skulu retta a hunderis-þingum. Hwer
sum ai kumbr af þaim firi miian dag, þa byti þria oyra þingi.
Þa en engin þaira ier kumin um miþian dag, þa warin sakir at
III (þrim) markum wiþr þann, sum fyrr bier mal upp, ok aþrum
þrim moga. En domar dymins ai lengr, ok aiþir lyptins ai lengr,
en sol setr. Hwer sum þitta briautr, byti þingi eptir þy sum
þing ier haut til. Sakar engar ma siettugr sykia hoyrin, þan
til III (þriggia) marka; en þriþiungr til siex marka, ok land
allt til tolf marka. Iru stefnur um aignir, þa wari lagfelldr þann,
sum ai kumbr at sama tima sum þing al halda.


32 Kap. Af fear-krafi.

Kann fear-kraf werþa manna millan, þa far engin hoygri
lag af andrum, þan til siex manna, en þaim kann a-skilia. En
um aigna-dailu til XVIII (attan l. atrtan?) manna, en daila ir
til mark-gulls, so ok þau et maira sei. Þa en þaim skil a, þa
skulu þet wirþa hunderis raþmenn utan aiþ, et daila sei til mark
gulls; ok taki nu fyrstu stemnu um manaþa-frest af þairi. Þa
en hann will atr-segia, þa segi atr firi halfan[1] manaþ, framm til


	↑ B., A. half.

